
X-XI- ASR SHARQ MUTAFAKKIRLARINING TA’LIM VA TARBIYAGA OID 

QARASHLARINING ESTETIK IFODASI  

Ravshanova Milana Rashidovna 

BuxDPI I bosqich talabasi 

 

Annotatsiya: 

Ushbu maqolada buyuk Sharq mutafaskkirlarining ta’lim va tarbiyaga oid qarashlari ilmiy-

nazariy tahlil qilingan.  

 

Kalit so’zlar:Darslik, vazifa, maqsad, psixologiya, didaktika, darslik kitob, hayvon terilari, 

yozuv, Xorazmiy, tarix va hokazo. 

 

Xalqimiz madaniyatining rivojlanish tarixida pedagogik fikrlar taraqqiyoti, jumladan oʼquv 

vositalarining mazmunan va shaklan takomillashuvi muhim ahamiyat kasb etib, usiz taʼlim-

tarbiya sohasidagi madaniy-maʼrifiy rivojlanishni aniq tasavvur qilib boʼlmaydi.  

«darslik - dts, oʼquv dasturlari, uslubiyati va didaktik talablari asosida belgilangan, milliy 

istiqlol gʼoyalari sindirilgan, muayyan oʼquv fanining mavzulari toʼliq yoritilgan, tegishli 

fanning asoslarini mukammal oʼzlashtirilishiga qaratilgan davlat nashridir. 

Har bir taʼlim turining maqsad va vazifalarini qamrab olgan, bilim oluvchilarning yoshi va 

boshqa xususiyatlarini hisobga olgan oʼz darsliklari boʼladi. Odatda, darslik oʼquv fanining 

nomi bilan yuritiladi. Darslikda nazariy maʼlumotlardan tashqari, amaliy-tajriba va sinov 

mashqlari boʼyicha zarur koʼrsatmalar beriladi» .  

Darsliklar yuqorida aytilganidek, yuksak saviyada yozilgan maʼnaviy-gʼoyaviy, ilmiy-

uslubiy, muayyan fan doirasida, u fanning qonun va nazariyalarini oʼzida umumlashtirgan 

oʼquv kitobidir. Shu nuqtai nazardan, umumiy oʼrta taʼlim maktablarida foydalaniladigan 

darsliklar oʼquvchining umumiy kamolotida alohida oʼrin egallaydi. 

Darsliklar koʼp yillik pedagogik, psixologik izlanishlar, ilgʼor tajribalar hamda jahon standarti 

namunalari asosida tuzilgan boʼlishi lozim. Xususan, boshlangʼich sinflar uchun yaratilgan 

darsliklarning tili sodda, ravon va tushunarli, oʼquvchi yoshi hamda psixologik xususiyatiga 

mos boʼlishi, ularning nutqi va dunyoqarashining oʼsishiga yordam berishi kerak. 

Darsliklardagi har bir mavzu oʼzidan oldingi mavzuni toʼldirib, oddiydan murakkabga tomon 

rivojlanib borishi zarur. U oʼquvchilarga odob- axloqni oʼrgatishga xizmat qilishi, ularda ona-

vatanga mehr-muhabbat, kishilarga gʼamxoʼrlik, mehribonlik, iltifotlilik, mehnatsevarlik, 

kamtarlik, vijdonlilik kabi ijobiy fazilatlarni tarbiyalaydi.  

Darslikning yana bir muhim tomoni shundaki, u oʼquvchilarga muayyan darajadagi bilim, 

koʼnikma va malakalarni singdirishga xizmat qiladi. Boshlangʼich sinf darsliklaridagi har bir 

sheʼr, masal, ertak, hikoyalar qiziqarli boʼlib, bir maqsadga, yaʼni, jamiyatda barkamol shaxsni 

shakllantirishga qaratilgan boʼlishi zarur. Shu bilan bir qatorda, ular oʼquvchi-yoshlarda ruhan 

tetiklik, aqlan komillik, axloqan poklikni taʼminlashi lozim.  

Taʼlimning muhim oʼquv vositasi sifatida darsliklarning ahamiyati beqiyosdir. Uning 

rivojlanish tarixini oʼrganish, eramizdan oldingi ikkinchi ming yillikda darsliklarning 

dastlabki nusxalari yaratila boshlanganligini koʼrsatadi. Аrxeologik qazilmalar natijasida, 

sharqda, xususan furot va dajla daryolari oraligʼida yashagan qadimgi xalqlar sopol 

taxtachalarga bitgan matn qoldiqlari topilgan. Shu topilmalar qadimda «qoʼllanma» va 

«darslik» vazifasini oʼtagan. Keyinchalik boshqa sharq xalqlarida papirus yoki 

pergamentlarga bitilgan qoʼlyozma oʼquv kitoblari vujudga kela boshlagan. Ular maʼlum bir 

soha, kasbga oʼrgatish uchun asosiy manba vazifasini oʼtagan .  

Darhaqiqat, qadimda darsliklar kitob shaklida tartib qilinmay, ular hayvon terilari va daraxt 

poʼstloqlariga odamlar tomonidan yasalgan “qoʼlbola” yozuv qurollarida yozilgan.  

Tarixiy adabiyotlarda aytilishicha, arifmetik masalalar toʼplamidan iborat birinchi darslik 

armanistonlik olim david yengilmas tomonidan milodiy vi asrda yaratilgan. Ushbu noyob 

asarning bir nusxasi yerevan shahridagi matenadaran (qadimgi qoʼlyozmalar toʼplangan ulkan 

arxiv)da saqlanmoqda. Shuni inobatga olish kerakki, pedagogika va psixologiya fanlarining 

taraqqiyoti natijasida darsliklarning shakli, mazmuni va tarkibiy tuzilishi asta-sekin rivojlanib, 

takomillashib bordi. 

Vii asrga qadar asosan yuqori tabaqa kishilarining farzandlarigagina taʼlim-tarbiya berilgan. 

Ularning asosiy mashgʼulotlari qurol-yaroqlardan foydalanish, ot choptirish, kamon otish kabi 

hunarlarni oʼrganishdan iborat boʼlgan. Shu bilan bir qatorda, tarbiyalanuvchilarga axloqiy-

estetik bilimlar berilgan. Ularda kiyinish, yurish-turish, jamoa joyida oʼzini tutish kabi odob 

meʼyorlari singdirilgan.  

Vii asrda, arablar oʼrta osiyoni bosib olgandan keyin, dini, yozuvi, urf-odati, milliy 

anʼanalarini targʼib va tashviq qila boshladi. Oʼrta osiyo xalqlari islom dini va arab yozuvini 

qabul qildi, ushbu yozuvda xat bitish hamda ijod qilish keng tarqaldi. Shu munosabat bilan 

maktabxona va madrasalarda asosan qurʼoni karim vositasida taʼlim-tarbiya berildi. Oʼrta 

osiyoda vii asrdan xx asr boshlarigacha yaratilgan tarixiy-ilmiy, adabiy-badiiy manbalarning 

hammasi arab yozuvida bitildi.  

Oʼrta osiyo hududida yashab, ijod qilgan mutafakkirlarning ilm-fan rivojiga qoʼshgan hissasi 

hozirgi kunda ham muhim ahamiyatga ega. Chunonchi, Muhammad Muso аl-Xorazmiy (783-

850) «аl-kitob al-muxtasar fi hisob al-jabr va al-muqobala» kitobi bilan algebra fanining 

yaratilishi, rivojlanishiga asos soldi. Risolaning nomidagi «al-jabr» va «al-muqobala» soʼzlari 

«toʼldirish» va «roʼpara qoʼyish» maʼnosini anglatib, oʼrta asr algebrasining 2 ta asosiy 

amalini anglatadi, «al-jabr» soʼzi lotincha «algebra» boʼlib, xorazmiy asos solgan yangi 

fanning nomidir. Аlgebraik risola 3 qismdan: 1) algebraik qism, buning oxirida kichik bir 

boʼlim - savdo muomalasidan bob keltiriladi; 2) geometrik qism, oʼlchash haqida; 3) vasiyatlar 

haqidagi qism. Xorazmiy uni alohida nom bilan «vasiyatlar kitobi» deb atagan. U risolada 

hech qanday belgi qoʼllamay, uning asosiy matn qismi soʼzlar yordamida bayon etilgan, ammo 

oʼrinlarda geometrik shakllar keltirilgan. Ushbu risoladan oʼz davrida darslik sifatida 

foydalanilgan .  

Muhammad ibn Muso Xorazmiyning astranomiyaga oid «kitob surat al-arz» (“erning surati”) 

nomli ilmiy asari mavjud boʼlib, ushbu asardan ham maktabxona va madrasalarda darslik 

sifatida qoʼllanilgan. Uning yana bir yirik astronomiya masalalari yoritilgan asari - «zij» (830- 

yillarda yozilgan) 37 bob, 116 jadvalni qamrab olib, sayyoralar haqida maʼlumotlar, jugʼrofiy 

hududlar uzunligi va kengliklarini oʼlchash qoidalari, quyosh va oy tutilishi masalalarini 

yoritishga qaratilgan. Bulardan tashqari, kitobda shahar, togʼ, dengiz, orol va daryolar 

misolida 2402 ta jugʼrofiy oʼrinlarning koordinatlari keltirilgan .  

Buyuk astronom, matematik va geograf olim Ahmad al-Fargʼoniy (taxm. 797-865)ning «kitob 

al-harakat as-samoviyya va javomiʼ ilm an-nujum» (“samoviy harakatlar va umumiy nujum 

ilmi kitobi”) deb nomlanib, uzoq yillar davomida yevropada darslik vazifasini oʼtagan. Undan 

tashqari al-fargʼoniyning astranomiyaga oid 7 ta asari mavjud boʼlib, ularning hammasi 

madrasalarda darslik sifatida qoʼllanilgan. «аsturlob yasash haqida kitob», «аl-fargʼoniy 

jadvallari», «oyning yer ostida va ustida boʼlish vaqtlarini aniqlash haqida risola», «etti 

iqlimni hisoblash haqida» kabi ilmiy asarlari shular jumlasidandir . 

